
2024ko martxoaren 25a
EH Bildu Nafarroa talde parlamentarioari atxikitako foru parlamentari Adolfo Araiz Flamarique jaunak 11-24/PES-00136 galdera egin du, idatziz erantzun dakion, Nafarroako Foru Komunitatearen eta Ecoembalajes España SA enpresaren arteko lankidetzako esparru hitzarmenari buruz. Hona hemen Landa Garapeneko eta Ingurumeneko kontseilariak horri buruz ematen dion informazioa:
Lehenik eta behin, argitu behar da abuztuan argitaratu dena ez dela esparru hitzarmenaren zirriborro bat, Ecoembesek egindako esparru hitzarmenaren proposamen bat baizik.
Zertan da orain proposatzen den hitzarmenaren negoziazioa? 
Ecoembesek egindako proposamena aztertzen ari da. Beste autonomia-erkidego batzuei egindako proposamen bera da. Negoziazioa atariko fasean dago, ezin baita 7/2022 Legearen arabera oraindik legalki baimendu ez den SCRAP (Ekoizlearen erantzukizun zabalduaren sistema kolektiboak) batekin hitzarmen bat formalizatu.
Aldi berean, MITERDeko Otzien Lantaldearen barruan, esparru hitzarmenaren zirriborroa lantzen ari gara beste autonomia erkidego batzuekin batera, baimendutako etxeko ontzien SCRAP (Ekoizlearen erantzukizun zabalduaren sistema kolektiboak) guztiak bilduko dituena, eta ez soilik Ecoembes.

Nafarroako Gobernuak eta toki-entitateek bilerarik egin al dute zirriborroaren testua hobetzeko? 

Bai, bereziki Ecoembesek hitzarmenaren xede diren hondakinak biltzeko eta tratatzeko toki erakundeei ordaindu beharreko kostuak kalkulatzeko erabilitako tresnak baloratzeko asmoz. Nafarroako Gobernuak toki erakundeei eskatu zien ontzi arinak jaso eta tratatzearen kostu efektiboen zenbatespena egin zezatela eta zenbatespen hori Ecoembesek egindako eskaintza ekonomikoarekin alderatu zezatela. Bestalde, toki erakundeak antzeko azterlanak egiten ari dira, Espainiako Udalerrien eta Probintzien Federazioarekin batera.
Nafarroako Gobernuak esparru-hitzarmen hori sinatu al du?
Ez.
Hori guztia jakinarazten dut, Nafarroako Parlamentuko Erregelamenduaren 215. artikuluan ezarritakoa betez.

